
HUDUDLARNING INNOVATSIYON 
SALOHIYATINI BAHOLASH

J.A. Ismatullayev
PhD. Iqtisodiyot kafedrasi dotsenti v.b.

ORCID: 0000-0002-5999-0542

A. Do‘lanov
Qarshi DU 1-bosqich magistranti

Annotatsiya: Maqolada innovatsion salohiyat tushunchasining mohiyati yoritilgan. Hududlarning innovatsion salohiyatini 
baholash bo‘yicha olib borilgan tadqiqotlar o‘rganilib, hududning innovatsion salohiyatni baholash uslubiyotini 
takomillashtirish bo‘yicha tavsiyalar berilgan.

Kalit soʻzlar: innovatsion salohiyat, baholash, Indeksli usul, balli (reyting) baholash usuli, matritsali usul.
Abstract: The article reveals the essence of the concept of innovation potential. Studies on the assessment of the 
innovation potential of regions are studied and recommendations are given for improving the methodology for assessing 
the innovation potential of a region.

Key words: innovative potential, assessment, index method, scoring (rating) assessment method, matrix method.
Аннотация: В статье раскрывается сущность понятия инновационного потенциала. Изучены исследования по 
оценке инновационного потенциала регионов и даны рекомендации по совершенствованию методики оценки 
инновационного потенциала региона.

Ключевые слова: инновационный потенциал, оценка, индексный метод, балльный (рейтинговый) метод оценки, 
матричный метод.

K I R I S H
Xalqaro globallashuv jarayonlarining kuchayib borishi sharoitida mamlakatlar hududlarini innovatsion 

salohiyatini rivojlantirishning ilmiy ta’minoti, shu jumladan fan sohalarida amalga oshirilayotgan ilmiy tadqiqotlar 
natijalarini iqtisodiyot tarmoqlarida keng foydalanish masalalarining ahamiyati tobora ortib bormoqda. Global 
innovatsiya indeksining 2023-yildagi natijalariga ko‘ra, Shvetsariya 67,6 ball bilan birinchi o‘rinni, Shvetsiya 
64,2 ball bilan ikkinchi o‘rinni, AQSH 62,4 ball bilan uchinchi o‘rinni egallab turibdi [4]. Jahonda globallashuv 
jarayoni chuqurlashayotgan bir vaqtda, ikkinchi tomondan, jahon bozorlarida raqobat darajasi oshib borishi 
hududlar iqtisodiyotini innovatsion rivojlantirishda yangi yondashuvlarni qo‘llashni taqozo qilmoqda.

M A V Z U G A  O I D  A D A B I Y O T L A R  S H A R H I
Iqtisodiy adabiyotlarda innovatsion salohiyatni baholashga turlicha yondashuvlar mavjud. Mintaqaning 

innovatsion salohiyatini uning har bir tarkibiy qismini baholash orqali tahlil qilish metodologiyasi baholovchining 
“innovatsion salohiyat” tushunchasini talqin qilishiga bog‘liq. Innovatsion salohiyat innovatsion faoliyatning turli 
jihatlarini tavsiflovchi o‘ziga xos ko‘rsatkichlar tizimidan foydalanishni ham o‘z ichiga oladi.

Shu sababli, innovatsion salohiyatni baholash va zamonaviy talablarga eng mos keladigan mintaqaviy 
iqtisodiyotni aniqlashning mavjud usullarini ko‘rib chiqish muhimdir.

VC. Zausayev, S.P. Bystritskiy, N.Y. Krivoruchkoning fikricha, innovatsion salohiyat ilmiy-texnik salohiyat 
bilan bir tekisda, lekin tijorat tarkibiy qismiga ega [1]. Ularning fikriga ko‘ra, mintaqaning innovatsion salohiyatini 
har tomonlama baholash uchun besh guruhni tashkil etadigan bir qator ko‘rsatkichlardan foydalanish kerak:

• makroiqtisodiy (yalpi hududiy mahsulot, iqtisodiy faol aholi, aholi jon boshiga daromad, asosiy kapitalga 
investitsiyalar, ilmiy-tadqiqot va ishlanmalar bilan shug‘ullanuvchi tashkilotlar soni);

• infratuzilmaviy (kommunikatsiya va axborot texnologiyalaridan foydalanadigan tashkilotlar soni, 
sug‘urta-kredit tashkilotlari, maxsus dasturlar va veb-saytlar soni, texnopolislar, texnoparklar, axborot-tahlil 
markazlarining mavjudligi);

• huquqiy (innovatsion faoliyatni tartibga soluvchi, innovatsion faoliyat subyektlariga soliq va boshqa 
imtiyozlar beruvchi qonunlar);

• kadrlar (doktorantlar, mustaqil izlanuvchilar tayyorlaydigan tashkilotlar soni, ilmiy-tadqiqot va ishlanmalar 
sohasida faoliyat yurituvchi xodimlar, doktorantlar soni);

• iqtisodiy (yangilik darajasi bo‘yicha innovatsion mahsulotlar hajmi, tadqiqot va ishlanmalar uchun ichki 
joriy xarajatlar).

T.V. Pogodina statistik ko‘rsatkichlar tizimidan foydalangan holda hududlarning innovatsion faolligi va 
raqobatbardoshligini baholash uchun funksional modeldan [2] foydalanishni taklif qiladi, jumladan:

1. Ilmiy-tadqiqot va ishlanmalar uchun ichki xarajatlar YAIM yoki YAHMga nisbatan foiz sifatida;
2. Ilmiy-tadqiqot va tajriba-konstruktorlik ishlarida band bo‘lganlarning umumiy xodimlar soniga nisbatan 

ulushi;
3. Ilmiy-tadqiqot va ishlanmalar uchun asosiy vositalarning umumiy qiymatidagi ulushi;
4. Texnologik innovatsiyalar xarajatlari YAIM yoki YAHMga nisbatan foiz sifatida.
“Innovatsion salohiyat” tushunchasini ta’riflash yuzasidan ko‘pgina nuqtai nazarlar mavjud, ammo umumiy 

jihatdan olganda ular bir-biriga zid emas.

T A D Q I Q O T  M E T O D O L O G I YA S I
Mazkur tadqiqot ishi doirasida birlamchi ma’lumotlar bazasini shakllantirish, hududning innovatsion 

salohiyatini baholash uchun ilmiy asoslangan xulosa va tavsiyalar ishlab chiqishda induksiya, deduksiya, tizimli 
va qiyosiy tahlil kabi usullardan keng foydalanildi.

T A H L I L  V A  N A T I J A L A R
Hududlarning innovatsion salohiyati deb ko‘plab omillar ta’sirida shakllanib boruvchi innovatsion jarayonlarni 

qo‘llab-quvatlash va tezlashtirish uchun qo‘llanilayotgan sharoit va resurslarning muayyan uyg‘unligi tushuniladi.
Innovatsion salohiyat ikki tarkibiy qism – ilmiy-texnik salohiyati va tadbirkorlik salohiyat yig‘indisi sifatida 

gavdalanadi. Ilmiy-texnik salohiyat faqatgina innovatsion salohiyatning bir qismi bo‘lib, u tizimning innovatsiyalarni 
yarata olish qobiliyatini tavsiflaydi. U resurslar yig‘indisi hamda  amalda ratsionalizatorlik takliflar, nou-xau va 
boshqalar uchun olingan patent, litsenziya, mualliflik guvohnomalari ko‘rinishida ifodalanilishi mumkin bo‘lgan 
ilmiy soha faoliyati natijalarini belgilab beradi.

Keng ma’noda iqtisodiy tizimning ilmiy-texnika salohiyati mazkur tizimning rivojlanish darajasini tavsiflovchi 
va imkoniyatlarni belgilab beruvchi resurslar soni va sifatiga hamda amaliyotda foydalanish (ishlab chiqarishga 
tatbiq etish)ga tayyorlangan g‘oya va ishlanmalar fondining mavjudligiga bog‘liq bo‘lgan ilmiy-texnik 
imkoniyatlarning yig‘indisi sifatida qarash mumkin.

Mintaqaning innovatsion salohiyatidan foydalanish samaradorligi innovatsion jarayonda muayyan 
funksional rol o‘ynayotgan har bir innovatsion resursdan foydalanish samaradorligiga bog‘liq. Shu bois 
innovatsion salohiyatni:

- ishlab chiqarish jarayonini texnologik darajasi;
- xodimlar tarkibi va sifati;
- moliyaviy resurs manbalari;
- intellektual va boshqa salohiyatlarning yig‘indisi sifatida ko‘rib chiqish lozim. 
Shuningdek, mintaqaning innovatsion salohiyatini ham shaklanish bosqichida, ham undan foydalanish 

bosqichida ko‘rib chiqish lozim. Mazkur yondashuv innovatsion salohiyatni shaklantirish (resursli komponent) 
va undan foydalanish (natijaviy komponent) jarayonida olingan asosiy natijalarni aniqlashga imkon beradi. 
Demak, innovatsion salohiyatdan foydalanish natijasi turli xil yangiliklar (yangi texnologiyalar, yangi turdagi 
tovar va xizmatlar) bo‘ladi.

Taklif etilayotgan uslubiyot innovatsion salohiyatni baholaydigan integrallashgan (umumlashgan) 
ko‘rsatkichlarni hisoblashni ko‘zda tutadi. Mintaqaning innovatsion salohiyat (resursli komponent)ni shakllantirish 
shart-sharoitlarini baholash uchun mintaqaning innovatsion salohiyatni shakllantirish bo‘yicha umumlashtiruvchi 
ko‘rsatkichlarni hisoblash taklif etiladi, undan foydalanish darajasi (natijaviy komponent)ni baholash uchun esa 
- mintaqaning innovatsion salohiyatdan foydalanish bo‘yicha umumlashtiruvchi ko‘rsatkichlarni hisoblash taklif 
etiladi.

Mintaqaning innovatsion salohiyati bir kompleksda mintaqalarning innovatsion rivojlanishi va 
raqobabardoshlik holatini aks ettiruvchi va mintaqalrning innovatsion salohiyati rivojlanishining eng muhim 
shart va omillarini tavsiflovchi ko‘rsatkichlar tizimi bilan tavsiflanishi lozim. Mintaqaning innovatsion salohiyatiga 
nisbatan bunday yondoshuv uni tavsiflovchi ko‘rsatkichlarni aniqlashga imkon beradi. 

1-jadval. Mintaqaning innovatsion salohiyatini baholash ko‘rsatkichlari1.
№ Nomi Mazmuni

1 Resursli 
ko‘rsatkichlar 

Innovatsion madaniyat, intellektual kapital holati, quvvati va zaxira (tadqiqotchilarning soni, 
ilmiy xodimlarni tayyorlash va x.k.) darajasini tavsiflovchi resursli indekslar. Mazkur guruhga 
kirgan mintaqaning intellektual kapitalini baholash indekslari qiymati mintaqada mazkur 
ko‘rsatkich qiymati bo‘yicha sezilarli darajadagi tafovutni aks ettiradi.

2 Tarkibiy 
ko‘rsatkichlar

Mintaqaning innovatsion tizim unsurlarinining infratuzilma imkoniyatlarini va klasterli 
innovatsion salohiyatni tavsiflaydi. Ushbu indekslar innovatsion salohiyati rivojlanishi bo‘yicha 
mintaqa muammolarining sabab-oqibatga oid jihatlarini ochib beradi. 

3 Funksional 
ko‘rsatkichlar 

Mintaqalarning innovatsion soha rivojlanishining tayanch belgilarini aks ettiruvchi funksional 
indekslarini shakllantiradi. Ular innovatsion sohaning turli unsurlari o‘rtasidagi aloqalarni aks 
ettiradi va ushbu unsurlarining o‘zaro aloqa qilish qobiliyatini tavsiflaydi, bu esa mintaqaning 
innovatsion salohiyati samaradorligini baholashga imkon beradi.

4 Dinamik 
ko‘rsatkichlar 

Mintaqa innovatsion tizimining muhim parametrlari o‘zgarishi tendensiyalari va dinamikasining 
yo‘nlganligini tavsiflovchi dinamik indekslari.

Mintaqalarning innovatsion salohiyatni o‘lchash reyting usul asosida taqqsolanadigan obyektlarning tartibli 
nisbatini aniqlashni nazarda tutadi. Innovatsion rivojlanishining turli xil tavsiflarini o‘lchash uchun ko‘rsatkichlar 
to‘plami aniq tadqiqot maqsadi va vazifalari, ko‘rsatkichlarga erish uchun sarflangan transaksiya xarajatlariga 
qarab belgilanadi, bunda mintaqalar bo‘yicha mavjud bo‘lgan axborot bazasidan foydalanish imkoniyatlari 
hisobga olinadi. 

Mintaqaning innovatsion salohiyatni aniqlashga nisbatan taklif etilayotgan metodik yondoshuv uni baholash 
bo‘yicha bosqichma-bosqich amalga oshiriladigan ishlarni o‘z ichiga olgan o‘zaro bog‘langan xususiy uslubiyatlar 
to‘plamini o‘z ichiga oladi. Bular quyidagilar: tadqiqotning axborot bazasini loyihalashtirish va shakllantirish; 
mintaqalarning innovatsion salohiyatini chuqur sifatli tavsiflarini aks ettiruvchi yirik empirik indikatorlarni tuzish; 
tuzilgan empirik indikatorlar qiymati bo‘yicha mintaqalarni ranjirovka qilish; mintaqalarni empirik indikatorlar 
yig‘indisi bo‘yicha tipologiyalashtirish; iqtisodiy subyektlarning innovatsion salohiyati bo‘yicha reytingini tuzish.

Mintaqa uchun har bir indikator bo‘yicha mamlakat bo‘yicha o‘rtacha qiymat hisoblangan etalon darajasiga 
qo‘shish yo‘li bilan standartlashgan holda baholash yordamida hisoblanadi. Barcha darajalarda ko‘rsatkichnig 
sonli qiymati mintaqaning o‘rtacha respublika darajasiga nisbatan rivojlanish darajasini aks ettiradi. 

Mazkur uslubiyat tadqiqot maqsadlariga to‘liq javob beradi, chunki mintaqaning raqobatbardoshligi va 
innvoatsion salohiyatning rivojlanishi nisbiy tavsifga ega. 

Shuni ta’kidlash kerakki, boshqa standartlashgan baholash bo‘yicha uslubiyatlar ham mavjud, masalan, 
qiymatlarni muayyan intervalga meyorlashtirish (shkalashtirish) – global raqobatbardoshlik indeksini 
hisoblash uchun qo‘llaniladi. Hozirgi kunda innovatsion salohiyatni aniq shakllantirish va undan foydalanish 
ko‘rsatkichlardan mintaqaning innovatsion rivojlanish omili sifatida foydalanish mumkin.

Innovatsion salohiyatni baholash esa  innovatsion siyosatni asoslash hamda amaldagi rivojlanish strategiya 
va dasturlarni ishlab chiqish va ularga tuzatishlar kiritish uchun dastak roli sifatida namoyon bo‘ladi. 

Mintaqaning innovatsion rivojlanishni baholashda qo‘llanilayotgan ko‘p sonli metodologik tadqiqotlarni uch 
guruhga bo‘lish mumkin. Ular quyidagi 2-jadvalda keltirilgan.

2-jadval. Mintaqalarning innovatsion rivojlanishni baholash bo‘yicha usullar tasnifi2.
№ Usullar guruhi Qisqacha tavsif

1 Indeksli usullar

Mazkur guruhga innovatsion jarayonlarning sifat va miqdor tavsiflarini izohlab beruvchi 
o‘zgaruvchi ko‘rsatkichlarni baholashga asoslangan usullar kiradi. 
Mazkur guruhga kiradigan uslubiyatlarning asosi amaliyotda o‘zini yaxshi ko‘rsatgan 
G‘arb modellari hisoblanadi. 
Ularning orasida quyidagilarni keltirish mumkin: indeks The Boston Consulting Group; 
Global innovatsion indeksi (The Global Innovation Index)

2 Balli, reyting 
baholash usullari

Ikkinchi guruh balli (reyting) baholash usullarini o‘z ichiga oladi.
Mazkur guruhga kiradigan uslubiyatlar mintaqaning innovatsion rivojlanish koeffitsiyentlari 
(vaznlari) va xususiy ko‘rsatkichlarni aniqlashni o‘z ichiga oladi.
Misol sifatida quyidagilarni keltirish mumkin: mintaqalar raqobatbardoshlik modeli;

1	 Muallif tomonidan ilmiy adabiyotlarni umumlashtirish asosida tuzilgan
2	 Muallif tomonidan ilmiy adabiyotlarni umumlashtirish asosida tuzilgan

3 Matritsali usullar

Uchinchi guruh usullarning asosini matritsali usullar tashkil etadi. Mazkur usullar 
mintaqalarnign iqtisodiy faoliyat turlari doirasida innovatsion rivojlanish unsurlari o‘rtasida 
nisbatlarni miqdoriy baholashga asoslangan.
Misol sifatida quyidagilarni keltirish mumkin: mintaqalarning innovatsion salohiyatini 
baholash uslubiyatsi

XXI asrdan boshlab hudud (mintaqa, korxona, butun mamlakat)ning ilmiy-texnik salohiyatini tadqiq etish 
bo‘yicha ko‘plab uslubiyatlar paydo bo‘ldi.

Ushbu ishlanmalar orasida quyidagilarni keltirish mumkin: mamlakatning ilmiy-texnik salohiyatini 
integral baholash uslubiyatsi; mamlakatning ilmiy-texnik salohiyatini kompleks baholash uslubiyatsi; bilimlar 
indeksini hisoblash uslubiyatsi; yig‘ma innovatsion indeksini hisoblash uslubiyatsi; hududlarning innovatsion 
faolligini tarkibiy tahlil qilish uslubiyatsi;  hududlarning innovatsion faolligini regression tahlil qilish uslubiyatsi; 
mintaqaning innovatsion salohiyatini omilli tahlil qilish uslubiyatsi; mintaqalarni klasterlashtirish uslubiyatsi va 
innovatsion tizimning rivojlanish ko‘rsatkichlari (tadqiqot va ishlanmalar hamda YAHMga ichki xarajalarning 
nisbati; YAHMda  uzoq xorij davlatlarga eksport qilishning ulushi; iqtisodiyotda umumiy band bo‘lganlar sonida 
tadqiqot va ishlanmalarda band bo‘lgan xodimlarning ulushi; 1 mln. aholiga to‘g‘ri keladigan berilgan patent 
va mualliflik guvohnomalar soni; o‘rtacha aholi jon boshiga to‘g‘ri keladigan YAHM);  mintaqalarni ularning 
innovatsion rivojlanganligi darajasi bo‘yicha reyting baholash uslubiyatsi (birinchi blok: mehnat unumdorligi; 
ishlab chiqarishning fond qaytimi; ishlab chiqarishning ekologiyalik darajasi, ikkinchi blok: bitta band bo‘lgan 
xodimiga to‘g‘ri keladigan tadqiqot va ishlanmalarga ketgan xarajatlar; bitta band bo‘lgan xodimiga to‘g‘ri 
keladigan texnologik innovatsiyalarga ketadigan xarajatlar; aholi jon boshiga to‘g‘ri keladigan innovatsion 
mahsulotni chiqarish).[3]

Endi mazkur uslubiyatlarni batafsil ko‘rib chiqamiz, ularning har birining ijobiy va salbiy jihatlarini quyida 
keltirilgan mezonlar kesimida keltiramiz: dastlabki ma’lumotlardan foydalana olish mumkinligi va ularning 
ob’ktivligi;  uslubiyatning va uni hisoblash uslubi soddaligi;  natijalarni ko‘rsatib berish uslublari; mazmuni 
(salohiyatni tadqiq etish undan fodalanish samaradorligi hamda amalga oshirish miqyosi) va rivojlanishi nuqtai 
nazardan baholash imkoniyatlari (3-jadvalga qarang).

3-jadval. Hududlarning ilmiy-texnik salohiyatini tadqiq etish uslubiyatlarning tavsifi3.
Uslubiyatlar Mezonlar

 

Dastlabki 
ma’lumotlardan 
foydalan olish 

mumkinligi 
va ularning 
obyektivligi

Uslubiyatning 
va uni 

hisoblash 
uslubi 

soddaligi

Natijalarni 
ko‘rsatib 

berish aniq-
ravshanligi

Quyidagilar nuqtai nazardan baholash 
imkoniyatlari

Mintaqa 
salohiyatini 

tadqiq 
etishga 

qo‘llanish 
mumkinligi

mMazmuni faoliyat 
ko‘rsatishi Rivojlanishi

Mamlakatning 
ilmiy-texnik 
salohiyatini 
integral 
baholash 
uslubiyatsi 
(Yaponiya)

± + + + - - ±

Mamlakatning 
ilmiy-texnik 
salohiyatini 
kompleks 
baholash 
uslubiyatsi 
(SSHA)

± + ± + ± + ±

Bilimlar 
indeksini 
hisoblash 
uslubiyatsi 
(Vsemirniy 
bank)

+ + + + - + +

3	 Muallif tomonidan ilmiy adabiyotlarni umumlashtirish asosida tuzilgan

Yig‘ma 
innovatsion 
indeksini 
hisoblash 
uslubiyatsi 

± + + + - + +

Hududlarning 
innovatsion 
faolligi 

± + + + ± - ±

Regression 
tahlili ± - ± + ± - +

Omilli tahlil 
qilish + ± ± + - ± +

Mintaqalarni 
klaster taxlili + + + + - + +

Mintaqalarni 
ularning 
innovatsion 
rivojlanganligi 
darajasi 
bo‘yicha reyting 
baholash 

+ + + + - + +

Belgilar: «+» - uslubiyat mazkur mezonni qanoatlantiradi; «-» - uslubiyat mazkur mezonni qanoatlantirmaydi; «±» - 
uslubiyat mazkur mezonni qisman qanoatlantiradi.

Yuqoridagilarni inobatga olib, integral ko‘rsatkichlar asosida mintaqaninng innovatsion salohiyatini 
taqqoslama baholash uslubiyatni ishlab chiqish taklif etiladi. Mazkur uslubiyatni yaratishda amalda mavjud 
bo‘lgan dastaklar va yuqorida ko‘rib chiqilgan uslubiyatlarni tahlil qilish yo‘li bilan olingan ijobiy tajribalardan 
foydalanilgan va quyidagilar hisobga olingan:

- rasmiy statistika hisobotida keltirilgan indikatorlar tizimi orqali bevosita o‘lchanadigan ko‘rsaktichlar 
sifatida namoyon bo‘lgan salohiyatni baholash(miqdoriy tahlil);

- sotsiologik tadqiqotlar tizimi orqali salohiyatni baholash(sifat tahlili), uning mohiyati tanlov usullardan 
foydalanishdan iborat; 

- ham mintaqaning innovatsion salohiyatini rivojlantirish dinamikasini, ham ularning taqqoslama integral 
baholashni aks ettirish uchun tanlov indikatorar tizimini zarurligi va yetarliligi;

- mintaqaning innovatsion salohiyatni baholash bo‘yicha grafik-tahliliy natijalarni ko‘rsatib berish.

X U L O S A  V A  T A K L I F L A R
Quyida keltirilgan ko‘rsatkichlar to‘liq holda mintaqaning innovatsion rivojlanish ko‘rsatkichini, mintaqaning 

salohiyatini, mintaqa iqtisodiyotining o‘sish zaxiralarini aniqlash hamda mintaqalarni innovatsion rivojlanishini 
rag‘batlantirish uchun dastur, strategiya va tavsiyalarni ishlab chiqish uchun davlat siyosatining yo‘nalishlarini 
belgilashga imkon beradi. 

- mintaqaning innovatsion salohiyatini rivojlantirish maqsadi qo‘yiladi va unga erishish yo‘nalishlari 
aniqlanadi;

- mintaqaning innovatsion salohiyati  samaradorligini baholanadi;
- mintaqalarning innovatsion salohiyatining omilliy tahlil qilinadi;
- mintaqa hududining innovatsion salohiyati samaradorligi aniqlanadi;
- mintaqaning innovatsion rivojlanish strategiyasi ishlab chiqiladi;
- - boshqaruv qarorlarni qabul qilish va amalga oshirish  ta’minlanadi;
- mintaqadagi turli hududlarining innovatsion salohiyati qiyosiy baholanadi.
Shunday qilib, mazkur indikatorlar tizimining maqsadlari: mintaqalarda innovatsion salohiyatining hozirgi 

holati, uning o‘sishi tendensiyalar va o‘ziga xos xususiyatlarni tahlil qilish; bu asosda uning rivojlanishidagi asosiy 
muammolarni aniqlash hamda davlat va mintaqaviy innovatsion siyosatga oid chora-tadbirlarni takomillashtirish 
bo‘ycha tavsiyalarni ishlab chiqishdan iborat.

